
[bookmark: _Hlk139379094]«Հայաստանի Հանրապետության կառավարության 2018 թվականի հոիլիսի 19-ի N 893-Լ որոշման մեջ փոփոխություններ և լրացումներ կատարելու մասին  ՀՀ կառավարության որոշման նախագծի

	1․ ՀՀ արդարադատության նախարարություն
	25.07.2024թ․

	
	N //29296-2024

	1. Իրավական որոշակիության սահմանադրական սկզբունքից ելնելով՝ անհրաժեշտ է Նախագծում հստակ սահմանել Հայաստանի Հանրապետության մարզպետների կողմից տվյալ մարզի տարածքում շարժական կամ շարժական մոդուլային սպանդանոցի շահագործման անհրաժեշտության առկայության կամ բացակայության մասին տեղեկատվության տրամադրման հստակ ընթացակարգը և չափանիշները, քանի որ դա հանդիսանում է ձեռք բերվող շարժական կամ շարժական մոդուլային սպանդանոցի համար անհրաժեշտ կանխավճարի սուբսիդավորման համաձայնություն ստանալու վերաբերյալ դիմումը մերժելու հիմք և կարող է հանգեցնել մարզպետների հայեցողական լիազորությունների  անհարկի ընդլայնմանը:
2. Նախագծի 1-ին կետի 2-րդ ենթակետի «բ» պարբերությունում առկա «2000.0 մլն դրամը.» բառերը անհրաժեշտ է շարադրել հետևյալ կերպ՝ «2000.0 մլն դրամը»:
	1․ Ընդունվել է։












2․ Ընդունվել է։

	2․ ՀՀ ֆինանսների նախարարություն
	25.07.2024թ․

	
	N 01/9-2/15737-2024

	1. Նկատի ունենալով, որ Ծրագրի շրջանակներում նույնիսկ սոցիալական աջակցություն ստացող սահմանամերձ համայնքների բնակավայրերի տարածքներում գործունեություն իրականացնող տնտեսավարողներին լիզինգները չեն տրամադրվում 0% տոկոսադրույքով, բացահայտման կարիք ունի Նախագծով առաջարկվող շարժական կամ շարժական մոդուլային սպանդանոցների ձեռքբերման նպատակով լիզինգները տնտեսավարողներին 0% տոկոսադրույքով տրամադրելու նպատակահարմարությունը, ինչպես սոցիալական արդարության, այնպես էլ տնտեսական արդյունավետության տեսանկյունից:
2. Ծրագիրը բազմիցս փոփոխվել և լրացվել է նոր դրույթներով, այդ թվում նաև Նախագծով առաջարկվող ուղղություններով, յուրաքանչյուր անգամ ավելացնելով լիզինգառուներին տրամադրվող աջակցության շրջանակներն ու սահմանաչափերը: Մասնավորապես, Նախագծով առաջարկվող ձեռքբերվող սպանդանոցների համար անհրաժեշտ 20% կանխավճարի սուբիդավորումն արդեն իսկ նախատեսված է Ծրագրում (40-րդ կետի 3.3 ենթակետ)` 75%-ի, բայց ոչ ավելի, քան 4.8 մլն դրամի չափով, իսկ յուրաքանչյուր լիզինգառուի կողմից ձեռքբերվող սարքավորումների արժեքների հանրագումարի առավելագույն շեմը մի քանի անգամ վերանայվել է, նախնական 230.0 մլն դրամի փոխարեն սահմանվելով 1.0 մլրդ դրամ: Այս պարագայում, ֆիսկալ ռիսկերի կառավարման տեսանկյունից բացահայտման կարիք ունեն այն թիրախները, որոնց՝ առաջարկվող փոփոխությունների արդյունքում ապահովումը կբացառի Ծրագրի հաստատված սահմանաչափերի և պայմանների հետագա չդադարող ավելացումներն ու փոփոխությունները:  
3. Չնայած Նախագծի հիմնավորման համաձայն վերջինիս ընդունման դեպքում անհրաժեշտ ֆինանսական միջոցների հատկացումը կիրականացվի Ծրագրի գծով ՀՀ 2024թ. պետական բյուջեով հաստատված և 2025-2027թթ. ՄԺԾԾ-ի բյուջետային ֆինանսավորման հայտերով հաշվարկված գումարների շրջանակներում, այնուամենայնիվ նպտակահարմար է ներկայացնել առաջարկվող փոփոխության ֆինանսական գնահատականը՝ համապատասխան հաշվարկ-հիմնավորումներով: 
	1․ Ընդունվել է։










2․ Չի ընդունվել։
Ծրագիրը գյուղատնտեսության ոլորտում իրականացվող ամենաարդյունավետ ծրագրերից է և դրա իրականացման արդյունքում ագրոպարենային ոլորտում կատարվում են մեծածավալ կապիտալ ներդրումներ տեխնոլոգիական սարքավորումների և հոսքագծերի արդիականացման նպատակով, որի արդյունքում բարելավվում է թողարկվող արտադրանքի որակը և անվտանգությունը՝ նպաստելով դրանց մրցունակության մակարդակի բարձրացմանը և արտահանման ծավալների ավելացմանը։ Այդ պատճառով գտնում ենք, որ Ծրագիրը պետք է շարունակել և ընդլայնել։ Ծրագրի մեկնարկից հետո Ծրագրի շրջանակներում կատարվել են շուրջ 55 մլրդ դրամի կապիտալ ներդրումներ, Ծրագրի շահառուների կողմից ձեռք են բերվել շուրջ 3000 միավոր տեխնոլոգիական սարքավորումներ։ Հարկ է նշել նաև, որ Ծրագրի մեկնարկի տարվա՝ 2018 թվականի ագրոպարենային արտադրանքի արտահանման 800․3 մլն ԱՄՆ դոլար ծավալը 2023 թվականին կազմել է շուրջ 1113.2 մլն ԱՄՆ դոլար կամ ավելացել է շուրջ 39 տոկոսով, որին զգալիորեն նպաստել է նաև Ծրագրի իրականացումը։


3․ Ընդունվել է։


	3․ ՀՀ տարածքային կառավարման և ենթակառուցվածքների նախարարություն
	26.07.2024թ․

	
	N ԳՍ/15․3/23899-2024

	Նախագիծը քննարկվել է ՀՀ մարզպետների աշխատակազմերի հետ։ Նախագծի վերաբերյալ առաջարկություններ չկան։
	

	4․ ՀՀ կենտրոնական բանկ
	25.07.2024թ․

	
	N 15․1-07/310-24

	1․ Պետական աջակցությամբ իրականացվող այլ ծրագրերի փորձը հաշվի առնելով՝ առաջարկում ենք դիտարկել ծրագրի ներքո շուկայական ազատ պայմաններով լիզինգի տրամադրման հնարավորությունը։ Մասնավորապես առաջարկում ենք նախագծով չսահմանափակել լիզինգի առավելագույն տոկոսադրույքները և հստակեցնել միայն պետության աջակցության չափերը (օրինակ, լիզինգի հետ կապված կանխավճարի, մայր գումարի և տոկոսագումարների սուբսիդավորման գծով պետության աջակցության չափերը), ինչը հնարավորություն կտա այս ծրագրին ներգրավելու շատ ավելի մեծ թվով ֆինանսական կառույցների, որոնք շահառուներին կառաջարկեն համապատասխան պրոդուկտներ։
2․ Նախագծի 1-ին կետի 1-ին ենթակետով նախատեսվում է նաև արտարժույթով տրամադրված վարկերի տոկոսադրույքների մասնակի սուբսիդավորման դեպքեր։ Այս առումով անհրաժեշտ է նկատի ունենալ, որ «Արժութային կարգավորման և արժութային վերահսկողության մասին» օրենքի 7-րդ հոդվածի 8․1 մասի համաձայն արտարժույթով կարող են տրամադրվել մինչև 5․000․000 դրամի չափով (ներառյալ՝ 5․000․000 Հայաստանի Հանրապետության դրամը) գյուղատնտեսական նշանակության կրեդիտներ։ 
Միաժամանակ տեղեկացնում ենք նաև, որ նախագիծը Հայաստանի Հանրապետության կենտրոնական բանկի կողմից ներկայացվել է Հայաստանի բանկերի միության կարծիքին։ 
	1․ Ընդունվել է։












2․ Ընդունվել է ի գիտություն։

	5․ Հայաստանի բանկերի միություն
	19.07.2024թ․

	
	N ՀԲՄ 00-261

	1. Առաջարկում ենք չսահմանել լիզինգի առարկայի ձեռքբերման կանխավճարի  շեմ: Ներկայումս լիզինգառուն վճարում է լիզինգի առարկայի արժեքի 20 տոկոսի չափով կանխավճար: Նշված առաջարկը թույլ կտա Լիզինգառուներին` ցանկության դեպքում վճարել ավելի փոքր կամ մեծ կանխավճարի գումար, նաև թույլ կտա խուսափել որոշակի տեխնիկական խնդիրներից, կապված ներմուծված լիզինգի առարկաների ձևակերպման հետ, երբ առաջանում են արտարժութային տատանումներ: Նշված առաջարկը  թույլ կտա էականորեն ընդլայնել Ծրագրի մասնակիցների շրջանակը:
1. Սահմանված շարժական կամ շարժական մոդուլային սպանդանոցների ձեռքբերման նպատակով 2024 թվականի օգոստոսի 1-ից մինչև 2025 թվականի դեկտեմբերի 31-ը տնտեսավարողներին լիզինգի տրամադրումը ՀՀ դրամով տարեկան մինչև 13 տոկոս տոկոսադրույքով, իսկ արտարժույթով՝ տարեկան մինչև 7 տոկոս տոկոսադրույքով նպատակահարմար չէ, հաշվի առնելով իրականացվող ծախսերն Որոշման շրջանակներում հաճախորդներին լիզինգ տրամադրելու համար, այդ թվում այն հանգամանքը, որ լիզինգի առարկաների տարեկան ապահովագրությունը կատարվում է բանկերի կողմից։
Հիմք ընդունելով վերոգրյալը առաջարկում ենք լիզինգի տրամադրման տոկոսադրույքի տարեկան շեմը ՀՀ դրամի պարագայում սահմանել տարեկան 14․5 տոկոս տոկոսադրույք, իսկ արտաժույթի պարագայում՝ տարեկան 9 տոկոս տոկոսադրույք։
	                                        1․ Չի ընդունվել։
Կանխավճարի շեմ չսահմանելը կամ սահմանված 20%-ի փոփոխությունը Ծրագրին մասնակից ֆինանսական կառույցների առաջարկությամբ բազմիցս քննարկվել է վերջիններիս հետ, սակայն ընդունելի չի համարվել՝ հաշվի առնելով, որ ֆինանսական կառույցներն իրենց ռիսկերը նվազեցնելու նպատակով կարող են կտրուկ բարձրացնել կանխավճարի չափը, ինչը լուրջ խոչընդոտ կարող է դառնալ Ծրագրի շահառուների, մասնավորապես՝ ֆիզիկական անձանց և փոքր ու միջին ձեռնարկությունների համար։  



2․ Ընդունվել է մասամբ։
   Նախագծի 1-ին կետի 1-ին ենթակետով լրացվող 3-րդ կետը  շարադրվել է       նոր խմբագրությամբ։




